
Bilboko itsasadarraren bi aldeetako musikari
" buruzko dokumentalaren lehen alea sareratu dute

Zuberoako dantzara gazte gehiago
erakartzeko gogoeta abiatu dute

Jon Arretxe, 612€uroliburua eskuetan duela, a

tzo, Donostian. JUANCARLOS RUIZ/ ARGAZKIPRESS

‘Afrika txiki’-ko detektibearen bigarren
istorioa kaleratu du Jon Arretxek

Bilboko San Frantzisko
auzoan kokaturik dago
‘612 €uro’nobela, Toure
protagonistatzat duen
sagari segida emanez

Gorka Erostarbe Donostia

Genero beltza beti izan du gustu-
ko Jon Arretxek. Morti Vivace,
Fatum, Xahmaran, eta Tangerko
ametsak genero horretako nobe-
lak ziren. Iaz kaleraturiko 19 Ka-
mera ere genero beltzeko nobela
zen, baina erregistroa aldatu
zuen, pixka bat behintzat bai:
«Ordura artekoak gordinak ziren
0s0, ilunak; esperantzari ateak ix-
ten zizkiotenak ia. Nobela horre-
tan umorea garrantzia hartzen
hasi zen, eta honetan umorea da
nagusi, azala ikusita besterik di-
rudien arren». Azalaren hondoan
etxebizitza bloke zaharkitu bate-
ko bi leiho estu ageri dira, arropa
zabaltzekobisokarekin, etalehen
planoan maleta baten tankerako
zerbait erdi irekita eta esku beltz
txiki bat... «Umorea afrikar era-
ra» erabili du Arretxek: «Beti
dute irribarre bat aurpegian afri-
karrek, gauzak baikortasunez be-
giratzekojoera».

Etxe-bloke hori Bilboko San
Frantzisko auzoan dago. Aurreko

nobelabezala, han kokatuduisto-
rioa, Euskal Herri barruko «Afri-
ka txikian». Baina lehen nobelan
kokapena eta pertsonaia bera ba-
ziren liburuaren euskarri nagusi,
oraingoan «trama bat sortu eta
hark hartu du indarra». Toure
San Frantzisko auzoko «detekti-
be berezia» da, jatorriz Burkina
Fasokoa, «bizilagun afrikarren-
tzat agurgarria, emakume zu-
rientzat desiragarria eta polizien-
tzat mespretxagarria», egilearen
beraren hitzetan. Bolada txar bat
igarotzen ari denean ustezko
anaia baten bisita jasoko du «bere
patera-pisuan». Lekua egingo dio
afrikar abegiaren izenean, eta,
erabakihorren ondorioz,arazola-
rriak sortuko zaizkio, «lapurreta,
droga trafiko eta hilketa kasue-
tan belarrietaraino nahastuko
dutenak».

Umoreari erreparatuz gero, Es-
painiako literaturan XVI. eta
XVII. mendean loratutako pika-
reskaren zantzuak ditu liburuak,
Inaki Aldekoa Erein argitaletxe-
ko editorearen hitzetan: «Pertso-
naiek pikareska darabilte, bizi-
tzan aurrera egiteko. Pasarte irri-
garriak daude». Pikareska
darabilte eta edozer gauzatan lan
egiteko prest egongo da Toure.
Lan egingo du detektibe modura,
edo festetako zezensuzkoen ba-
rruan sartuta. «Egun, herrikofes-

tetan inork ezdunahiizaten hala-
koetan lan egiterik, eta Afrikako
etorkinek egiten dituzte sarri ha-
lakoak», ohartarazi du Arretxek.
Egingo du lan gigolo modura ere,
«ez du batere konplexurik edozer-
tan lan egiteko, aurrera egiteko
bada». Lehen liburuak «oso ha-
rrera ona» izan zuen, eta bereziki
Toure pertsonaiak: «Nabaritu
dut pertsonaia maitatua dela, es-
timatua. Eta saiatu naiz estimu
hori izan dezan mantentzen». Hi-
rugarren liburu bat ere buruan
dauka jada Arretxek. «Saga bat
izan dadin hirugarren bat behar
dubehintzat eta...».

Bertanidatzia

Liburua San Frantziskon dago
kokatua eta San Frantziskon ber-
tan idatzi du Arretxek, lagun ba-
tek utzitako etxean, Lehen libu-
ruaereauzoan bertanidatzizuen,
nahiz eta beste bizitoki batean
izan. «Auzoabertatik bertara eza-
gutzeko balio izan dit. Ondo eza-
gutzen dut dagoeneko. Poteo kua-
drilla ere egin dut han, eta infor-
mazio asko jaso ahal izan dut».
Lekuak ez ezik, pertsonaia asko
ere errealitatetik atera ditu idaz-
leak, Toure bera, esaterako. Auzo-
ko errealitatetik eta ezagututako
pertsonaia nahiz bizipenetatik
abiatuta kritika soziala egiteko
ere baliatu du istorioa, eta beste-

ak beste, inpunitatearen gaia
azaltzeko balio izan dio, «botere-
tsuenek ahularen kontra egiteko
duten inpunitatea», hain zuzen
ere: «Batzuetan, Poliziaren inpu-
nitatea agertuko da; beste batzue-
tan, etxejabeena, zeinak euren
etxeetako logelak etxebizitza bi-
lakatu eta 300 euro kobratzen diz-
kieten bakoitzeko etorkinei. Ho-
rregatik bilakatzen dira patera-
pisu. Eta eskrupulurik gabeko
sasiabokatuak ere badaude...».

Euskal Herriko ghetto handie-
na da San Frantzisko. «Batez ere
afrikarrak daudehan, bainabaita
hego-amerikarrak eta asiarrak
ere». Haiekin batera, eta «ghetto
barruko beste ghetto» bat osatuz,
«auzokide autoktonoak» daude:
«Geroz eta gutxiago dira bertako
auzokideak direnak sortzetik.
Jende marjinala da asko, droge-
kin eta alkoholarekin arazoak du-
tenak».

Euskarazko liburuarekin bate-
ra, eta argitaletxe berarekin gaz-
telaniazkoa ere argitaratu du
Arretxek. «Oraindik ere euska-
razko liburu gehiago saltzen dut,
baina pixkanaka gaztelaniazko-
ak ere gehiago saltzen ditut». Au-
rrekoa bezala, bigarren honen
itzulpena Cristina Fernandezek
egin dio: «Nire jatorrizko liburua
garatu eta hobetu egiten duela
esango nuke».

‘Literatura
kale gorrian’
erakutsikodu
Literaturiak
Larrabetzun

Ohiko karparen ordez,
bi liburu denda izango
dira herrian jaialdiaren
egunetan, maiatzaren
31tik ekainaren 2ra arte

Emedakzioa Bilbo

Literatura kale gorrianleloaizan-
go du aurten Literaturia literatur
jaialdiak; Larrabetzun (Bizkaia)
egingo da, maiatzaren 31n eta
ekainaren 1 eta 2an. Liburuen sa-
lerosketarako, ohiko karparen or-
dez, biliburudendaizangodiraza-
balik Larrabetzuko Andra Mari
kalean Literaturia egingo den hi-
ruegunhorietan: Verdes Atxirika
etaLopezMendizabal.Lehenaren
izenak Emeterio Verdes Atxirika
omenduko du, 36ko gerra aurreko
editorea, Lauaxeta, Lizardi eta
Orixeren liburuak argitaratuta-
koa; bigarrenaren izenak Ixaka
Lopez Mendizabal omenduko du,
Xabiertzoliburuaren egilea eta
hainbat urtez familiako inprima-
tegiaren arduradunizana.

Huts Teatroa konpainiaren Pu-
blikoari gorroto antzerki lanaren
emanaldiarekin abiatuko da Lite-
raturia, hilaren 31n, ostiralare-
kin, 19:00etan, eta Goienetxe
Anaiak taldearen emanaldibate-
kinjarraituko du22:30ean.

Bost libururiburuzko solasak
Ekainaren lean, 11:00etan hasita,
bost libururi buruzko solasaldiak
egingodira, Larrabetzunegunho-
rietan izango diren bi liburu den-
detan: Lourdes Ofiederraren Ir-
temperies (babes bila) (Erein), Mi-
ren Agur Meaberen Kristalezko
begi bat (Susa), Mariasun Landa-
ren Inurrien hiztegia (Pamiela),
Garazi Goiaren Txartel bat.
(des)herrira (Elkar)eta Mikel Ta-
bernaren Alkasoroko benta (Su-
sa). Eguerdian liburuen aurkez-
penak egingo dira, eta, gero, baz-
karia. Ondorenerako, Charlotte
Perkins Gilmanen Hormako pa-
per horia-ren irakurraldia, Josu
Kamararen Urrezko sagarrahau-
rrentzako ipuin kontaketa, Oier
Guillanen Elkartasun basatia
errezitaldia, Bide Ertzean eta Jon
Benitoren Ez haut abandonatuko
errezitaldia eta Anariren emanal-
diadaudeiragarrita.

Igandean, Egungo euskal itzul-
pengintzaren erronkak aztertuko
dituen mahai ingurua egingo da
lehenik, 11.00etan. Ondoren, libu-
ruaurkezpenak eguerdian; eta
Baxukotaldearen errezitaldiaeta
Josu Bergara eta Pau Alabajosen
emanaldiaarratsaldean.



